                         శ్రీమతే రామానుజాయ నమ: 

  భగవద్రామానుజుల వారు తమ అంతిమ దశలో శిష్యులకు క్రింది విధముగా ఉపదేశించినారు - 

"1) శ్రీభాష్యాన్ని అధ్యయనం చేయటం, పరులకు ఉపదేశించటం. అలా చేయలేని పక్షంలో

2) ఆళ్వార్లయొక్క  దివ్యప్రబంధాలను చదవటం, చదివించటం. ఇది చేయటానికి కూడా కుదరకపోతే

3) దివ్యదేశాలలో భగవంతుని పూజలను నిర్వర్తించటానికి కావలసిన వాటిని సమకూరుస్తూ, భగవంతుని కైంకర్యాలలో పాల్గొంటూ జీవించడం. దీనికి కూడా యోగ్యత లేదంటే 

4) తిరునారాయణపురంలో ఒక గుడిసె వేసుకుని అక్కడ జీవించడం. ఇది కూడా చేయలేకపోతే

5) ఉన్న చోటే ద్వయమహామంత్రాన్ని, దానియొక్క అర్థవిశేషాలను  అనుసంధిస్తూ ఉండిపోవడం. అంత చేసే శక్తి కూడా లేకపోతే

6) ఒక భాగవతోత్తముని వద్ద ఉండి, ఆయన అభిమానాన్ని సంపాదించడం.

ఈ పై వాటిలో వారి వారి జ్ఞానశక్తులకు తగిన దాన్ని ఎంచుకుని దానికి తగ్గట్టుగా ప్రతి ఒక్క శ్రీవైష్ణవుడు జీవించాలి" అని.

ఇది ఆనాటి మాట. ఈనాటి ఆధునికయుగంలోకి వచ్చేసరికి పైన చెప్పబడిన వాటిల్లో ఏదో ఒకదాన్ని ఆచరించడం కూడా మనలో పలువురుకి దాదాపు అసాధ్యమని చెప్పవచ్చు. కారణాలు ఏమైనా.. చేదైన సత్యం ఇదే! 

ఇటువంటి పరిస్థితిలో భగవద్రామానుజశిష్యులమైన మనం చేయగలిగినది ఒకటుంది. ఎవరయితే పైన చెప్పబడినవిధముగా తమ జీవితాలను రామానుజుల వారి దివ్య వాక్ పరిపాలన కొరకు అంకితం చేసియున్నవారిని, అలాగే వారి జీవనాడిగా ఉండే గ్రంథాలను సంరక్షించడం. ఒక సంప్రదాయం కొనసాగుటకు, వర్ధిల్లుటకూ కావలసినది రెండే! ఒకటి గ్రంథాలు, మరొకటి వాటిని పరిశీలించి తదనుగుణంగా ఆచరించేవారు.

కానీ, ఎవరికి ఎప్పుడు ఏవిధంగా మనం సహకరించవచ్చు అనే ప్రశ్న మనల్ని అనిశ్చితిలో పడేస్తుంది. అటువంటి సమయంలో మనకు ఓ సమాధానాన్ని చేకూర్చే విధంగా ఏర్పడినదే మన 'పరమన్ అడి ట్రస్ట్'.

స్థాపన- 

భగవద్రామానుజులవారి   శిష్యులలో ఎంగళాழ்వాన్ (విష్ణుచిత్తాచార్యులు) అనే మాహాచార్యులు అగ్రగణ్యులు. ఆయన యొక్క వంశమునకు చెందినవారు శ్రీరంగమునకు సమీపములో ఉన్న తిరువెళ్లరై అనే దివ్యదేశ స్థలాచార్యులై ఇప్పటికీ ఆ దివ్యదేశ కైంకర్యాలను నిర్వర్తిస్తూ వస్తున్నారు.ఇప్పుడు అచట ఆచార్య పీఠాన్ని అలంకరించియున్న శ్రీమాన్.ఉ.వే. అమ్మాళ్ సౌమ్యనారాయణాచార్యుల వారి ఆధ్వర్యంలో సంప్రదాయ సంరక్షణకొరకు ఈ 'పరమనడి' అనే ట్రస్ట్ స్థాపించపడింది. 

 ఉద్దేశ్యం-

1)వైష్ణవ సంప్రదాయ గ్రంథాలను రక్షించడం. శాస్త్రాలయొక్క అధ్యయన అధ్యాపనలతో కాలం గడిపేవారిని ప్రోత్సహించడం, వాళ్లకు కావలసిన సౌకర్యాలను ఏర్పరచడం.

2) వైష్ణవసంప్రదాయ విద్వాంసులను తయారు చేయటం ద్వారా వైష్ణవసంప్రదాయంలో అతిముఖ్యమైన గురుశిష్యపరంపరను కొనసాగించడం. 

3) మన ఆళ్వారులు ఆచార్యులు చేసిన బోధనలను రాబోయే తరాలకు అందచేయటం.

వీటన్నిటిని సాధించుట కోసం  శ్రీమాన్.ఉ.వే. అమ్మాళ్ సౌమ్యనారాయణాచార్యుల వారు జరుపుతున్న కార్యక్రమాలు ఇవి-

*   గత  పదిహేను సంవత్సరములుగా ప్రతి సంవత్సరం శ్రీభాష్య విద్వత్ సదస్సు జరపబడుతున్నది. అందులో భాగంగా విఖ్యాతులైన  విద్వాంసులు పాల్గొన్ని కఠినమైన శ్రీభాష్య విషయాలపై చర్చలు జరుపుతారు.

*   ప్రతి మాసం వేదాంతము, దివ్య ప్రబంధ వ్యాఖ్యానములు, రహస్య గ్రంథములలోని విషయములను చర్చించడానికి సదస్సు జరపబడుతున్నది.

 *   శ్రీభాష్యం, భగవద్విషయం మొదలగు ప్రాచీనగ్రంథాల పారాయణము  ప్రతి సంవత్సరం జరపబడుతున్నది.

 *   ప్రతిసంవత్సరం  వేదసంరక్షణ కొరకు అనేక వేదశాఖల పారాయణం జరపబడుతున్నది.
      ఇవి  కాకుండా ఇకపై జరపదలచిన కార్యక్రమములు-

*  YouTube, What's app మొదలగు సాంఘిక మాధ్యమాల  ద్వారా తెలుగు తమిళ ఆంగ్ల భాషలలో ఉపన్యాసములను  అందుబాటులో ఉంచడం.

*  పూర్వాచార్యులు రచించిన గ్రంథములను మరల ముద్రించుట.
*  పండితులతో సాంఘిక మాధ్యమాల ద్వారా సాంప్రదాయిక విషయాలపై తరగతులు జరిపించిడం. 

*   శాస్త్రసంప్రదాయాలు చదివే విద్యార్థులకు, వాళ్లకు నేర్పించే అధ్యాపకులకు ప్రతినెల సంభావనలు ఇచ్చుట.

*  అరుదైన గ్రంథాలను స్కాన్ చేసి వాటిని భద్రపరచడం, ప్రచురించడం.
ఈ పై చెప్పబడిన కార్యక్రమాలను జరిపించడానికి రామానుజదాసులు ప్రతి ఒక్కరు తమకు వీలైనంత సహాయం  చేయవలసినదిగా కోరుకుంటున్నాము. 

          శాస్త్ర సంప్రదాయాల అధ్యయన అధ్యాపనల కోసం తమ జీవితాన్ని అర్పించదలచిన వారికి ఆర్థిక అస్థిరత్వం  అడ్డుకాకుండా చూడవలసిన బాధ్యత మన అందరిది. కావున మన విద్వాంసులకు, విద్యార్థులకు సహాయం చేయుట కొరకు మనమందరం చేతులు కలపాలి.

విరాళములు ఇచ్చుటకు సంప్రదించండి- www.paramanadi.org/donations

మీ బంధుమిత్రాదులకు కూడా పై విషయాలను తెలిపి ఈ కైంకర్యంలో వారు కూడా పాలుపంచుకునేవిధముగా చేయగలరని విన్నవించుకుంటున్నాము.

